
Inatsisartut suleriaasiat § 37 imm. 1. naapertorlugu Naalakkersuisunut apeqqut imaattoq 
saqqummiuppara.

Tûgdlik pillugu suliaq sumut killippa suliarlu pillugu qaqugu Inatsisartut nassuiaammik 
tigusaqarsinnaappat?
(Inatsisartunut ilaasortaq Ruth Heilmann, Siumut)

Tunngavilersuut:
Meeqqanut inuusuttunullu ulloq unnuarlu paaqqinniffiup Tûgdliup akuersissutaa ingerlaannartumik 
arsaarinnissutigineqassasoq Naalakkersuisut 2011-mi upernaakkut aalajangiuppaat. Periusissat 
malinneqarsimanersut arlalinnit apeqquserneqarpoq.

Taamaalillunilu ilaatigut Ombudsmandi isumaqarpoq periusissat malinneqarsimanngitsut. 
Tamatuma kingorna suliaq tusagaqarfigineqaqqinngilaq.

Ombudsmandip oqaaseqarnerata kingorna Naalakkersuisut suliami qanoq iliuuseqarsimanersut 
takuneqarsinnaanngilaq, Siumullu isumaqarmat suliamik ingerlatsineq tukattumik 
naammaginanngitsumillu ingerlanneqarsimasoq suliap ingerlasimanera taamatullu suliap killiffia 
pillugu nassuiaat kissaatigaara. 


